
ᑎᑎᕋᖅᑐᖅ ᒥᐊᓕ ᐋᑯᓗᒡᔪᒃ



ᑐᕌᖓᑎᑕᐅᓂᖓ

ᐅᖃᓕᒫᒐᖅ ᐅᓇ ᑐᕌᖅᑐᖅ ᐊᖏᔪᒋᓚᐅᖅᑕᓐᓄᑦ, 
ᒪᐃᓇ ᐱᐅᕐᔅᒧᑦ, ᐃᓅᓚᐅᖅᑐᕕᓂᖅ ᒪᐃ 15, 1953ᒥ, 
ᐃᓅᔪᓐᓃᕐᓂᖅᑐᓂ ᔫᓂ 3, 2014ᒥ. ᐅᑭᐅᑕᒫᑦ, 
ᑲᒻᒥᔭᐅᖁᕙᓚᐅᕐᒪᒍ ᐸᓂᖓ, ᓲᓯ. ᓇᒡᓕᒋᒐᒃᑯ ᓄᐊᕋ, 
ᑲᒻᒥᔪᒪᓕᓚᐅᖅᓯᒪᒐᒃᑯ ᐊᓈᓇᖓ ᐃᓅᔪᓐᓃᖅᓯᒪᓕᖅᑎᓪᓗᒍ.

  ᐅᖃᐅᓰᑦ ᑐᑭᖏᑦ
ᐊᖑᓚ
ᕿᑐᒻᒪᒃᓴᐃᓂᖅ ᑭᒻᒪᕐᓗᒍ ᐊᑐᖓᒃᓴᓂᒃ.

ᐊᖑᓚᖅᑭᔅᓴᖅ
ᕿᑐᒻᒪᒃᓴᐃᓂᖅ ᕿᐱᑎᑲᑕᒃᑐᒍ ᐊᑐᖓᒃᓴᖅ 
ᑭᒻᒪᕐᓗᒍ.

ᐃᓗᓪᓕᖅᑐᖅ
ᑲᒦᒃ ᐅᓕᑎᓪᓗᒋᑦ ᐊᑐᖖᒋᓚᐅᖅᑎᓪᓗᒍ. 
ᐊᑐᖖᒋᕐᕕᖓ ᒥᖅᓱᓕᕐᓗᒍ ᐃᕿᑎᖏᓪᓗᒍ.

ᐃᖅᐸᕇᒃᑯᑎ 
ᑲᒃᑭᑎᑲᑕᓪᓗᒋᒃ ᒪᒥᖏᒃ ᐃᓗᐊᑕ ᐃᕿᓐᓂᖏᑦ 
ᑕᓯᓐᓂᐊᖏᒻᒪᑕ ᖃᐅᓯᓕᖅᐸᑕ. ᑭᒻᒥᖓᓗ 
ᒥᒃᓯᑖᖅᑎᑦᑎᐊᕐᓗᒍ.

ᐃᖃᖅᑎ
ᕿᓯᒃ ᓇᑦᑎᕐᒦᖖᒑᖅᑐᖅ. ᐃᒪᐃᑦᑐᓪᓗᐊᑕᖅ, 
ᒥᖅᑯᐃᔭᖅᓯᒪᔪᖅ ᐸᓂᖅᑐᖅ ᕿᓯᒃ. ᑲᔪᕐᒥᒃ 
ᑕᖅᓴᖃᖅᑐᖅ.

ᑲᒃᑭᕕᐊᖅ
ᑲᒦᒃ ᐃᓯᒐᖏᑕ ᖄᖓ, ᐃᓄᒐᖖᒍᐊᑦ ᖁᓛ.

ᑮᓕᖅ
ᑐᒡᓕᐊᓂ ᑭᒻᒪᕐᓗᒍ ᕿᓯᒃ ᐸᓂᖅᑐᖅ 
ᐃᒧᕙᓪᓗᒍ ᑮᕙᓪᓗᒍ ᐃᓱᐊᓂᑦ ᐃᓱᐊᓄᑦ. 

ᑭᓗ
ᑲᒃᑭᑎᑲᑕᒃᑕᑦ ᒥᖅᑯᒻᒧᑦ ᒥᖅᓱᖅᑕᑦ. ᑭᓗ 
ᒥᖅᓱᕐᓃᑦ.

ᑭᓗᑦᑎᐊᕆᑦᑐᖅ:
ᑲᑎᖃᑦᑕᖅᓯᒪᔪᑦ ᓇᓕᒧᑦᑐᑯᓗᖕᓂᒃ 
ᖃᓂᒌᓂᒃ, ᒥᖅᓱᑦᑎᐊᖅᓯᒪᔪᑦ.

ᑭᒻᒥᖓ
ᑲᒦᒃ ᑭᒻᒥᖓ.

ᒪᒥ
ᕿᓯᖕᒥ ᐅᖅᓱᖓᓄᑦ ᐊᒃᑐᐊᔪᖅ. ᒪᒥᐅᕗᖅ.

ᐳᓚᐅᖅᑐᖅ
ᐃᖕᓇᐅᑎᐅᑉ ᐳᓚᐅᕐᓂᖓ ᕿᓯᖕᒧᑦ ᐊᑐᖓᒧᑦ.

ᑭᓂᖅᑐᖅ
ᖃᐅᓯᓕᖅᑎᑦᑐᑦ ᓄᕙᒻᒧᑦ ᐊᑐᖓᖏᒃ ᑲᒥᐅᑉ 
ᕿᑐᒻᒪᒃᓴᖅᑕᐅᓚᐅᖅᑎᓪᓗᒋᒃ.

ᕿᐅᒃᑲᖅ
ᐊᒥᖅ ᖃᓄᐃᑦᑐᑐᐃᓐᓇᖅ 
ᖃᓪᓗᓈᖅᑕᕐᓘᓐᓃᑦ ᖃᐅᓯᖅᑐᖅ ᐅᖅᑰᓂᕐᒧᑦ 
ᕿᐅᒃᑲᖅᑎᖅᑕᐅᓂᕐᒧᓪᓗ. ᕿᐅᒃᑲᖓᕗᖅ.

ᖁᐱ
ᖁᐱᓯᓗᓂ ᑭᓱᒥᒃᑭᐊᖅ. ᐅᑯᐊᑦᑕᐅᖅ 
ᑕᐃᒪᐃᓲᖑᕗᑦ, ᕿᔪᑦ, ᐃᕙᓗᐃᑦ, 
ᑭᓱᑐᐃᓐᓇᕐᓘᓐᓃᑦ ᖁᐱᓲᖅ.

ᐆᑦᑐᖅᑭᔅᓴᖅ
ᐊᑐᖓᒃᓴᖅ ᐅᑭᑎᓕᖅᑐᒍ ᑭᖑᓪᓕᕐᒥ 
ᓈᒻᒪᓈᑦᑎᑦᑎᐊᕐᓗᒍ ᐊᖑᓚᔭᐅᓚᐅᖅᑎᓪᓗᒍ 
ᑕᓯᓯᖅᑕᐅᓯᒪᓪᓗᓂᓗ.

  ᐊᑐᕆᐊᓖᑦ
ᐊᖑᓚᐅᑎ
ᐊᒡᒐᒧᑦ ᓴᓇᓯᒪᔪᖅ ᐃᒋᕐᕈᑦ ᕿᔪᖕᒥᑦ 
ᐊᑐᖅᑕᐅᓲᖅ ᑕᓯᓯᕆᔾᔪᑕᐅᓪᓗᓂ 
ᕿᑐᒻᒪᒃᓴᐃᔾᔪᑕᐅᓪᓗᓂ ᐊᑐᖓᒃᓴᓂᒃ 
ᓴᕋᑦᑎᓚᐅᖏᓐᓂᖏᓐᓂᒃ 
ᓴᕋᑦᑎᓯᒪᓕᖅᑎᓪᓗᒋᓪᓗ. 

ᑲᐱᑕᒃᓴᖅ
ᑲᐱᑕᒃᓴᖅ 75% ᐹᓕᐊᔅᑐ, 25% ᑳᑕᓐ, 
ᓱᕕᖏᑦᑐᖅ ᖃᓪᓗᓈᖅᑕᖅ ᐊᔾᔨᒌᖏᑦᑐᓂᒃ 
ᐊᒥᐊᖃᓲᖅ. 

ᑕᑯᒥᓇᖅᓴᐃᓂᖅ
ᐃᓚᓯᔪᒪᒍᕕᑦ  ᑕᖅᓯᖅᓱᖅᓯᒪᔪᒥᒃ 

ᐃᓱᒪᖅᓲᑎᒋᔭᑦ. ᐃᓚᓯᔪᒪᒍᕕᑦ 
ᑕᖅᓯᖅᓱᖅᓯᒪᔪᓂᒃ, ᕿᑐᒻᒪᒃᓴᖅᑕᐅᓯᒪᔪᓂᒃ 
ᓇᓗᐊᕐᓂᒡᓘᓐᓃᑦ ᕿᓯᖕᓂᒃ 
ᑕᖅᓯᖅᓱᕈᓐᓇᖅᑕᑎᑦ.

ᖁᐊᒡᔪᓕᒃ ᒥᖅᑯᑦ, ᐊᖏᓂᓕᒃ 7

ᐃᖕᓇᐅᑦ
ᐱᕈᖅᑐᒥᓃᑦ ᐅᖅᓱᖓ  ᐃᓐᓇᐅᑦ 
ᐱᐅᓂᖅᐸᐅᕗᖅ, ᓲᕐᓗ ᑯᕆᔅᑰ.

ᐆᒃᑐᖅᓯᒪᔪᑦ
ᐆᒃᑐᖅᓯᒪᔪᓂᒃ ᐊᑐᐃᓐᓇᖃᕆᐊᖃᕐᓂᐊᖅᐳᑎᑦ 
ᑲᒻᒥᓂᐊᖅᑕᕐᓄᑦ. 

ᐆ
ᒃᑐᖅ

ᓯᒪᔪᑦ

ᐊ
ᖑ

ᓚ
ᐅ
ᑎ

ᐴᒃᓴᖅ ᕿᓪᓚᔪᑭᐊᖅ
ᓂᐊᖂᔭᖃᐅᑎᕕᓃᑦ ᐱᐅᓂᖅᐹᑦ.

ᖃᐅᓕᐅᑎ
ᑲᒦᖕᓄᑦ ᑕᓯᓯᕆᔾᔪᑦ; ᐊᑐᖅᑕᐅᓲᖅ ᑲᒦᒃ 
ᐱᔭᕇᖅᑎᓪᓗᒋᒃ ᐊᕐᕌᒍᓕᒫᕐᓗ ᐊᑐᖅᑕᐅᓲᖅ.

ᐊᒡᓕᕉᔮᒃ 

ᑕᕆᐅᕐᒦᖖᒑᑐᖅ ᐃᒥ
ᐅᑭᐅᒃᑯᑦ ᑕᕆᐅᕐᒥᒃ ᐃᒥᖅᑕᕐᓂᐊᕈᕕᑦ, 
ᐱᐅᓂᖅᐸᐅᕗᖅ ᑕᖅᑭᕆᒃᑎᓪᓗᒍ. 
ᑕᐃᔅᓱᒪᓂᐅᓕᖅᐸᑦ, ᖄᒥᒃᑲᔭᕐᒪᑦ 
ᐃᒥᖅᑕᕐᕕᒃᓴᕈᕐᓗᓂ.

ᐃᐱᒃᑐᖅ ᒥᖅᑯᑦ, ᐊᖏᓂᓕᒃ 7

ᐃᕙᓗ
ᐃᕙᓗᐃᑦ ᓂᐅᕕᕐᕕᒻᒥ ᓂᐅᕕᐊᖑᕙᓕᖅᑐᑦ 
ᒫᓐᓇ. ᖁᐱᔭᕆᐊᓖᑦ, ᑕᓪᓕᒪᐅᓕᒐᔪᒃᑐᑦ. 
ᐃᕙᓗᓪᓚᑦᑖᑦ ᐊᑐᖅᑕᐅᕙᒃᑐᕕᓃᑦ 
ᐱᐅᓂᖅᐹᕕᓃᑦ ᖁᐱᓪᓗᒋᑦ ᐱᖓᓲᔪᖅᑐᕈᓲᕕᓃᑦ.

ᕿᓰᑦ
ᐱᐅᓂᖅᐹᑦ ᕿᑐᒻᒪᒃᓵᖑᖖᒋᑦᑐᑦ, ᕿᓰᑦ 
(ᓂᐅᕕᕐᕕᔭᐅᙱᑦᑐᑦ) ᑲᒻᒥᐊᕆᓂᐊᕐᓗᒋᑦ 
ᐅᖏᕐᕆᕕᖏᒃ ᐋᒃᑲᑐᐊᖅ.  ᐅᖏᕐᕖᑦ 
ᐱᔭᕆᐊᑐᖏᒻᒥᔪᑦ, ᑭᓯᐊᓂ ᐊᑐᕐᓂᐊᕐᓗᒋᑦ, 
ᑲᐱᑕᒃᓴᔭᐅᓲᑦ.

ᖃ
ᐅ
ᓕ
ᐅ
ᑎ

ᐃ
ᕙ
ᓗ

ᐊ
ᖑ

ᓚ
ᖅ
ᑭᒃᓴᖅ

ᓯᒪᔪᖅ



8 9

ᐅᐊᓴᐅᑦ
ᐃᓚᖃᓗᐊᖏᑦᑐᖅ, ᓴᖖᒋᓗᐊᖏᑦᑐᖅ ᓴᓐᓚᐃᑦ 
(ᖁᖅᓱᖅᑐᑦ ᓂᕐᕆᓯᓯᐅᑎᑦ) ᐱᐅᓂᖅᐹᑦ.

ᑕᓯᖅᑯᑎ
ᓴᓇᓯᒪᔪᖅ ᑕᓯᖅᑯᑦ ᕿᔪᖕᒥᒃ ᓴᕕᕋᔭᖕᒥᓪᓗ 
ᐃᒃᑮᑦᑐᕐᒥ.  ᐃᓚᖏᑦ ᐃᐱᒃᑑᓲᖑᒻᒥᔪᑦ, ᑭᓯᐊᓂ 
ᐱᐅᓂᖅᐸᐅᕗᑦ ᐃᒃᑮᑦᑐᑦ ᑕᓯᓯᕈᑎᒋᓂᐊᕐᓗᒋᑦ 
ᐊᓕᒃᓯᓂᐊᖏᒻᒪᑦ ᕿᓯᖕᒥᒃ.

ᑎᑭᖅ

ᑎᑦᑕᐅᔭᓖᔾᔪᑎ
ᑖᓐᓇ ᐃᒋᕐᕈᑦ ᓴᓇᓯᒪᔪᖅ ᖃᑦᑖᕐᔪᕕᓂᐅᑉ 
ᖄᕕᓂᐊᓂᒃ, ᕿᐳᖅᑭᖅᓯᔾᔪᑎᓕᐊᕆᓯᒪᔪᖅ 
ᓇᐅᒃᑯᑦ ᑭᓗᖃᕐᓂᐊᕐᒪᖔᖅᐱᑦ.

ᐅᓗ (-ᕋᓛᖅ)

ᓄᕕᖅᓵᒃᓴᖅ

ᑕᓯᖅ
ᑯᑎ

ᐅ
ᓗ
ᕋᓛ

ᖅ

ᑎ
ᑦᑕᐅ

ᔭᓖ
ᔾᔪᑎ

  ᐃᓚᖏᑦ
ᑕᓪᓕᒪᐅᒻᒪᑕ ᐊᕕᒃᓯᒪᔪᑦ ᐃᒻᒥᒃᑰᖅᑐᑦ ᐃᒍᑦᑎᖅᑕᐅᓂᐊᖅᑐᑦ ᒥᖅᓱᖅᑕᐅᓕᕐᓗᑎᒡᓗ:

1.	 ᑲᓈᒃ: ᑲᓈᒃ; ᑲᒥᓪᓗᐊᑕᐅᓂᖓ. 2.	ᕿᓯᒃ ᖁᓕᒃᓴᖅ: ᑕᑭᔪᖅ 
ᓴᓂᒧᒃᑭᖅ ᑲᓈᒃ ᖁᓕᔅᓴᖓ. 
ᑖᓐᓇ ᕿᓯᐅᒐᔪᒃᑐᖅ.

3.	 ᐅᖏᕐᕕᒃ: ᐃᒧᓯᒪᔪᖅ 
ᖃᓪᓗᓈᖅᑕ, ᑲᐱᑕᒃᓴᐅᒐᔪᒃᑐᖅ, 
ᖄᖓᓂ ᑲᓈᑉ. ᒥᖅᓱᖅᑕᐅᓲᖅ 
ᕿᓯᖕᒧᑦ ᖁᓕᖓᓄᑦ. ᑖᓐᓇ 
ᐊᑐᕈᓐᓇᖅᑕᑦ ᐊᑐᕆᐊᑐᒻᒥᒐᓂ 
ᐅᖏᕈᑏᒃᑭᒃ ᑕᕝᕘᓈᕋᔭᖅᑑᒃ, 
ᑕᐃᒫᒃ ᐱᐅᒃᓴᕈᕕᑦ.

4.	ᐊᑐᖖᒋᕐᕕᒃ: ᒥᖅᓱᖅᑕᐅᓲᖅ ᑲᓈᑉ ᐊᑖᓄᑦ, 
ᐊᑐᖖᒋᕐᕕᒃ ᑲᒥᐅᑉ ᐃᓯᒐᑦᑕᖏᑕ ᖄᖓ.

5.	ᐊᑐᖓᔅᓴᖅ: ᐊᑐᖓᖓ ᑲᒥᐅᑉ.

1

2

4
5

3

 ᓴᓇᕙᓪᓕᐊᓂᖅ
1.	 ᐱᕙᒌᔭᕐᓗᒋᑦ ᕿᓰᑦ
ᕿᓰᑦ ᑐᑭᓚᐅᖖᒋᓪᓗᒋᑦ ᐅᐊᓴᑦᑎᐊᖅᑕᐅᖅᑳᓲᑦ 
ᐳᔭᖃᕐᓂᐊᖏᒻᒪᑕ, ᐸᓂᕐᓗᑎᒡᓗ. ᑐᑭᕐᓗᒋᑦ 
ᕿᓰᑦ ᑕᓯᐅᒃᑎᕐᓗᒋᓪᓗ ᑕᓯᖅᑯᒻᒧᑦ ᒪᒥᖓ, 
ᒥᖅᑯᖃᙱᓐᓂᖓ. ᑕᓯᓯᖅᑳᕐᓗᒍ ᑐᑭᒧᑦ, 
ᒥᖅᑯᖓ ᒪᓕᒡᓗᒍ, ᑕᐃᒪ ᓴᓂᒧᑦ. 
ᑕᐃᒪᐃᓕᐅᖅᑕᐅᓲᑦ ᑲᒦᑦ ᖃᐅᓯᓕᖅᐸᑕ, 
ᑕᓯᓗᐊᔾᔮᖖᒋᒻᒪᑕ.

ᕿᓯᒃ ᑕᓯᖅᑯᒻᒧᑦ ᑕᓯᓯᖅᓯᒪᓕᖅᑎᓪᓗᒍ, 
ᐅᐊᓴᕈᒃ, ᐅᐊᓴᕐᕕᒃ ᑕᑕᑲᓴᓪᓗᒍ ᑎᓴᐃᖓᔪᒧᑦ 
ᐃᒥᕐᒧᑦ, ᐆᓇᓗᐊᖅᑕᐃᓕᑎᓪᓗᒍ, ᐊᑕᐅᓯᕐᒥᒃ 
ᐃᕐᖑᓯᕐᒥᒃ ᐅᐊᓴᐅᓯᕐᓗᒍ ᓴᓐᓚᐃᑦᒥᒃ. ᕿᓯᒃ 
ᐅᐊᓴᕐᕕᖕᒨᕐᓗᒍ ᐊᒃᓴᓕᕋᔮᓪᓗᒍ ᒥᖅᑯᖃᕐᓂᖓ. 
ᐃᕐᕈᑦᑎᐊᕐᓗᒍ.

ᐸᓂᖅᓯᕆᐊᖃᖅᑕᐃᑦ ᓂᕕᖖᒐᕐᓗᒋᑦ, 
ᐸᓂᓗᐊᖅᑕᐃᓕᑎᑦᑎᐊᕐᓗᒍ. ᐸᓂᓗᐊᖅᐸᑕ, 
ᐊᓕᒃᓴᕋᐃᓕᕐᓂᐊᖅᑐᑦ ᐃᒧᔭᕐᓂᖏᓪᓗᑎᒡᓗ. 
ᐸᓂᓗᐊᕐᒪᖔᑕ ᖃᐅᔨᔪᓐᓇᖅᑕᑎᑦ 
ᓄᒃᑖᕙᓗᖃᑦᑕᖅᐸᑕ ᐃᒧᓇᓱᒡᓗᒋᑦ. 

ᕿ
ᓯᒃ

ᐊ
ᑐᖓ

ᔅᓴᖅ
 ᒪᒥᖓ

 ᓴᖅ
ᑭᔮᖅ

ᑐᖅ

2.	ᐃᒍᑦᑎᓕᕐᓗᒋᑦ
ᐆᑦᑐᖅᓯᒪᔪᖅ ᑲᓈᒃᓴᖅ ᐃᒍᑦᑎᓕᕐᓗᒋᑦ, ᕿᓯᒃ 
ᖁᓕᒃᓴᖓ, ᐊᑐᖖᒋᕐᕕᒃᓴᖓ ᐅᓗᕋᓛᒧᑦ 
ᐃᐱᒃᑐᐊᓗᖕᒧᑦ. ᐱᒋᐊᓚᐅᖖᒋᓐᓂᕐᓂ, 
ᖃᐅᔨᒪᒋᐊᕐᓂᐊᖅᐳᑎᑦ ᐃᒍᑦᑎᖅᑕᑎᑦ 
ᐊᑕᐅᓯᕐᒥᒃ ᐊᖏᓂᖅᓴᐅᑎᑦᑕᕆᐊᖃᖅᑕᑎᑦ 
ᐊᖏᓂᕆᖁᔭᕐᓂᒃ. ᓲᕐᓗ, ᐊᖏᓂᓖᖕᓂᒃ 
7ᓂᒃ ᑲᒻᒥᔪᒪᒍᕕᑦ, ᐊᖏᓂᓖᖕᓂᒃ 8ᓂᒃ 
ᐆᒃᑑᑎᖃᕈᓐᓇᖅᑐᑎᑦ. ᐊᓕᖅᓰᒃ ᐱᓂᕌᓪᓗ 
ᓈᒻᒪᒍᓐᓇᕐᓂᐊᕐᒪᑎᒃ ᑲᒥᒃᐱᑦ ᐃᓗᐊᓂᑦ.

ᐊᑕᖏᕐᓗᒋᑦ ᐋᒃᑲᑐᐊᖅ ᐊᑐᖓᒃᓴᖅ (ᐅᐊᑦᑎᐊᕈ 
ᑖᓐᓇ ᐱᓂᐊᖅᑐᖅ) ᐃᒍᑦᑎᖅᓯᒪᓕᕐᓗᒋᑦ 
ᕿᓯᖕᒥᑦ, ᐅᑭᐊᕐᔪᓪᓗᒍ ᕿᑎᐊᒍᑦ ᐊᑐᖖᒋᕐᕖᒃ 
ᐅᓗᒧᑦ. ᐊᑐᖖᒋᕐᕕᖓ ᑎᑦᑕᐅᔭᓖᔾᔪᒻᒧᑦ 
ᕿᐳᖅᑭᕐᓗᒋᑦ ᒥᖅᓱᕐᕕᒋᓂᐊᑕᐃᑦ.

ᐃᓚᓪᓕᐅᑎᓂᐊᕈᕕᐅᒃ ᐅᖏᕐᕕᖓ, ᐆᒃᑐᕐᓗᑎᑦ 
ᖃᓪᓗᓈᖅᑕᒥᒃ ᐊᒡᓕᕉᔮᖕᓄᑦ.
 
3.	 ᒥᖅᓱᓕᕐᓗᒋᒃ ᑲᒥᐅᑉ ᖁᓕᖏᒃ
ᑲᒦᒃᑭᒃ ᑕᑯᒥᓇᖅᓴᕈᒪᒍᕕᒃ, ᕿᑐᒻᒪᒃᓵᓂᒃ 
ᓇᓗᐊᓂᒃ ᕿᓯᖕᓂᒃ ᐊᑐᕈᓐᓇᖅᑐᑎᑦ. ᕿᓰᑦ 
ᖃᑭᖅᓯᑎᑕᐅᓲᖑᒻᒪᑕ ᐊᓃᖅᑎᑦᑐᒋᑦ ᒫᑦᓯᒥ 
ᐄᐳᕈᒥᓘᓐᓃᑦ, ᐅᓪᓗᖅᑐᓯᕙᓪᓕᐊᓕᖅᑎᓪᓗᒍ. 
ᐊᓃᖅᑎᑦᑕᐃᓕᒃᑭᑦ ᓯᓚᓗᖃᑦᑕᖅᑎᓪᓗᒍ 
ᖃᓐᓂᖃᑦᑕᖅᑎᓪᓗᒍᓘᓐᓃᑦ–ᓇᖑᓐᓂᐊᖅᑐᑦ 
ᐸᓂᖅᑎᑕᐅᖃᑦᑕᖖᒋᑉᐸᑕ. ᕿᓯᓕᒫᑦ 
ᖃᐅᓯᓕᖅᑎᑕᐅᑦᑕᐃᓕᓲᑦ ᐸᓂᖅᓴᖅᑎᓪᓗᒋᑦ. 
ᐅᔾᔨᖅᓱᖃᑦᑕᕆᑦ ᓯᓚᐅᑉ ᐊᓯᔾᔨᖅᑕᕐᓂᖏᓐᓂᒃ. 

ᑕᖅ
ᓯᖅ

ᓱᐃ
ᓂ
ᖅ
 ᑲᓈ

ᖏ
ᖕᓄ

ᑦ
ᑎ
ᑦᑕᐅ

ᔭᓖ
ᔾᔪᑎ

ᒧᑦ ᒥᖅ
ᓱᕐᕕ

ᒃᓴᓕ
ᐅ
ᖅ
ᑐᖅ

ᖄᒐᒍᑦ ᒥᖅᓱᓕᕐᒥᓗᒍ, ᑲᓈᒃ ᐊᑐᖖᒋᕐᕕᐅᓪᓗ 
ᑲᑎᖖᒐᓂᖓ. ᓱᑲᑎᑦᑎᐊᕐᓗᒋᑦ ᑭᓗᑎᑦ 
ᐃᒻᒪᒍᓐᓇᔾᔮᖏᓐᓇᕕᑦ ᑲᒥᒃᓯᒪᓗᑎᑦ.

4.	ᐊᑐᖓᒃᓴᖏᒃ ᐱᕙᒌᔭᕐᓗᒋᒃ
ᐊᑐᖓᒃᓴᒥᒃ ᕿᓯᖕᒥᒃ ᓂᕈᐊᕐᓂᐊᕐᓗᓂ, 
ᐱᒻᒪᕆᐅᕗᖅ ᕿᓯᑐᖄᓘᖏᓪᓗᓂ. 
ᕿᓯᑐᖄᓘᑉᐸᑦ, ᕿᑐᒻᒪᒐᕐᓂᔾᔮᖖᒋᑦᑐᖅ. 
ᕿᓯᑐᖄᓗᐃᑦ ᖃᑯᑦᑎᐊᓲᖑᖖᒋᑦᑐᑦ 
ᖁᖅᓱᑦᑎᓐᓂᐅᓪᓗᑎᒃ.

ᓂᕈᐊᖅᓯᒪᓕᕈᕕᑦ ᕿᓯᒻᒥᒃ ᐊᑐᖓᒃᓴᒥᒃ, 
ᐆᒃᑐᕐᓗᒍ ᐊᑐᖓᒃᓴᖅ ᐃᒍᑦᑎᕐᓗᒍ ᐅᓗᒧᑦ. 
ᒥᑭᓗᐊᖅᑎᑦᑕᐃᓕᒪᓂᐊᖅᐸᑎᑦ–ᐃᖅᑲᐅᒪᒋᑦ 
ᐊᑕᐅᓯᕐᒥᒃ ᐊᖏᓂᖅᓴᐅᑎᑦᑕᕆᐊᖃᕐᓂᐊᕋᕕᐅᒃ.

ᑕᐃᒪ, ᐊᑐᖓᔅᓴᖏᒃ ᕿᑐᒻᒪᒃᓴᓕᕐᓗᒋᒃ 
ᐊᖑᓚᓗᒋᒃ ᐊᖑᓚᐅᒻᒥᓪᓘᓐᓃᑦ ᐊᑐᕐᓗᑎᑦ.

ᑕᐃᒪ ᕿᑐᒻᒪᒃᐸᑎᒃ, ᐃᖕᓇᐅᓯᕐᓗᒋᒃ 
ᑕᒪᓐᓇ ᑖᕐᓂᖅᓴᖅ, ᓯᓚᑖ ᕿᓯᐅᑉ. 
ᐃᑲᕐᕋᓂᒃ ᐱᖓᓱᓂᒃ ᑎᓴᒪᓂᒡᓘᓐᓃᑦ 
ᐳᓚᐅᖅᓯᐊᕆᓗᒋᒃ. ᕿᑎᖓ ᓇᓗᓇᐃᒃᑯᓯᕐᓗᒍ 
ᑲᒃᑭᕕᐊᑉ ᕿᑎᖓᓗ ᑭᒻᒥᖓᑕ ᐅᓗᒧᑦ 
(ᐊᑐᖓᔅᓴᕐᒥ ᑲᒃᑭᕕᐊᖓ ᐊᒥᖕᓂᖅᓴᖅ 
ᑭᒻᒥᖓᓂᒃ). ᑖᒃᑯᐊ ᓇᓗᓇᐃᒃᑯᑕᑦ 
ᑐᑭᓕᕇᒍᑎᒋᓂᐊᖅᑕᖏᒃ ᐊᑐᒐᒃᓴᐅᑉ 
ᐊᑐᖖᒋᕐᕕᐅᓪᓗ ᒥᖅᓱᓕᕈᕕᒋᒃ. 
ᖃᐅᓯᓕᖅᑎᓪᓗᒍ ᐊᑐᖓᔅᓴᖅ ᑕᕆᐅᕐᒧᑦ 

ᒥᖅ
ᓱᕐᓗ

ᒍ ᐃ
ᓯᖓ

 ᑲᓈ
ᖓ

ᓄ
ᑦ

ᐊ
ᖑ

ᓚ
ᔪᖅ

 

ᑲᓈ
ᖓ

 ᐊ
ᒻᒪ ᐃ

ᓯᖓ

ᓯᕗᓪᓕᕐᒥᒃ, ᐃᒍᑦᑎᕐᓗᒋᑦ ᑕᖅᓴᒃᓴᖏᑦ 
ᕿᑐᒻᒪᒃᓵᒥᑦ ᓇᓗᐊᕐᒥᓪᓘᓐᓃᑦ.  ᑕᐃᒪ, 
ᑲᓈᒃᓴᖓᓄᑦ ᒥᖅᓱᓕᕐᓗᒋᑦ ᐃᐱᒃᑐᒧᑦ 
ᒥᖅᑯᒻᒧᑦ ᐊᖏᓂᓕᖕᒧᑦ 7ᒥ. ᐱᒻᒪᕆᐅᕗᖅ 
ᑕᐃᒪᐃᖅᑳᕈᕕᑦ ᒥᖅᓱᓕᓚᐅᖖᒋᓐᓂᕐᓂᒃ 
ᐊᓯᖏᓐᓂᒃ.

ᑕᖅᓯᖅᓱᔾᔮᖏᒃᑯᕕᒋᑦ, ᐱᒋᐊᕈᓐᓇᖅᐳᑎᑦ 
ᒥᖅᑯᒻᒧᑦ ᐊᖏᓂᓕᖕᒧᑦ 7ᒥᒃ ᐃᓱᖏᒃ ᒪᕐᕉᒃ 
ᑲᓈᒃᓴᐅᑉ ᒥᖅᓱᓕᕐᓗᒋᒃ ᓂᐅᒃᓴᖓ ᑲᒥᐅᑉ. 
ᒥᖅᑯᑏᑦ ᐊᓂᒍᖅᑎᑕᐃᓐᓈᓗᒋᖃᑦᑕᖏᓪᓗᒍ 
ᑭᓗᑎᑦ ᓴᖅᑭᔮᕐᓂᐊᖏᒻᒪᑕ ᓯᓚᑖᓂᑦ.

ᑲᓈᖓ ᐱᔭᕇᖅᐸᑦ, ᑲᓈᑉ ᖁᓕᖓ 
ᒥᖅᓱᓕᕐᒥᓗᒍ ᒥᖅᑯᖓ ᓯᓚᒻᒧᖓᑎᓪᓗᒍ.

ᐅᖏᕐᕕᓕᕐᓂᐊᕈᕕᐅᒃ ᐅᖏᕈᑎᓂᒡᓗ, 
ᑲᐱᑕᒃᓴᖅ ᐱᕆᓪᓗᒍ ᓴᓂᒧᑦ. ᐹᖅᑎᓪᓗᒋᒃ 
3 ᓯᐊᓐᑎᒦᑐᓂᒃ. ᒪᕐᕉᖕᓂᒃ ᐊᒻᒪᕐᓗᒋᒃ 
ᖄᐸᓗᐊᒍᑦ ᑐᓄᐊᒍᑦ, ᐅᖏᕐᕕᐅᓂᐊᖅᑑᑉ, 
ᐅᖏᕈᑏᒃ ᑕᕝᕘᓈᕐᓂᐊᕐᒪᑎᒃ. ᑕᐃᒪ, ᓴᓂᕋᖏᒃ 
ᒥᖅᓱᓕᕐᒥᓗᒋᒃ ᐊᑭᓕᕇᒃ ᕿᓯᖕᒧᑦ ᖁᓕᖓᓄᑦ. 
ᐊᕙᓗᓕᒫᖓᒎᕐᓂᐊᖅᑐᖅ ᖁᓛᓂ ᑲᒦᒃ 
ᓄᕕᖅᓵᒃᓵᒃ ᐅᖏᕈᑏᒃ ᑕᕝᕘᓈᕐᓂᐊᕐᒪᑎᒃ. 

ᑲᒦᒃ ᖁᓕᖏᒃ ᐱᔭᕇᕈᕕᒋᒃ, ᒥᖅᓱᓕᕐᒥᓗᒍ 
ᓴᓂᒧᑐᓂᖓ ᐊᑐᖖᒋᕐᕕᐅᑉ ᑲᓈᑉ ᐊᑖᓄᑦ 
ᕿᑎᐊᓄᑦ ᐊᑐᖓᐅᑉ ᖄᕆᓂᐊᖅᑕᖓ 
ᐊᑐᖓᖕᒋᒃᑕ. ᑕᐃᒪ ᐅᓕᑎᓪᓗᒍ ᒥᖅᓱᕋᑖᑕᑎᑦ 

ᑭᓗ
ᖏ

ᑦ

ᐃᒥᕐᒧᑦ, ᐃᒧᓗᒋᒃ ᕿᓪᓚᔪᑭᐊᕐᒧᑦ 
ᐴᒃᓴᕐᒨᕐᓗᒋᒃ. ᐅᓐᓄᐊᓕᒫᖅ ᖁᐊᒃᑯᕕᐅᑉ 
ᓂᓪᓕᓇᖅᑐᒃᑯᕕᐊᓃᓪᓗᑎᒃ. 

ᑕᐃᒪ, ᖁᐊᒃᑯᕕᖕᒥ ᐲᕈᕕᒋᒃ, 
ᐊᖑᓚᖅᑭᒃᓴᕐᓗᒋᒃ: ᐊᖑᓚᓗᒋᒃ ᐃᒡᓗᑦᑐᑦ 
ᒪᒥᖓ ᖄᖓᓗ, ᕿᐱᑉᐸᓪᓗᒋᒃ ᐊᒡᒐᖕᓄᑦ.  
ᑕᐃᒪ, ᐊᖑᓚᑦᑎᐊᕆᐊᕐᓗᒋᒃ ᓂᑲᒋᓗᒋᒃ.

ᑭᖑᓪᓕᖅᐹ, ᑕᓯᓯᕐᓗᒍ ᐊᑐᖓᒃᓴᖅ ᑕᓯᖅᑯᒻᒧᑦ 
ᑐᑭᒧᑦ ᓴᓂᒧᓪᓗ.

5.	 ᐆᒃᑐᖅᑭᔅᓴᖅ
ᐊᑐᖓᔅᓴᖅ ᑕᓯᓯᒪᓕᕐᒪᑦ, 
ᓈᒻᒪᒃᑎᕆᐊᖃᓕᖅᐴᒃ. ᐆᒃᑑᒻᒧᑦ 
ᐃᓂᓕᐅᒃᑲᓐᓂᕐᓗᒋᒃ ᐊᑐᖓᔅᓵᒃ 
ᐃᒍᑦᑎᒃᑲᓐᓂᕐᓗᒋᒃ ᐃᐱᒃᑑᖕᓄ ᐊᒡᓕᕉᔮᖕᓄ 
ᐅᓗᒧᓪᓘᓐᓃᑦ. ᐆᒃᑑᑦ ᐊᑐᕇᕈᕕᐅᒃ ᐃᓪᓗᐊᓄᑦ 
ᐊᑐᓕᕐᒥᓗᒍ ᓇᓕᒧᑦᑎᐊᕆᐊᖃᕐᒪᑎᒃ.

6.	ᐊᑐᖖᒋᓕᕐᓗᑎᑦ
ᐊᑐᖓᔅᓵᒃ ᒥᖅᓱᑐᐃᓐᓇᕆᐊᖃᓕᖅᐴᒃ ᑲᒦᖕᓄ. 
ᓯᕗᓪᓕᕐᒥ, ᖃᐅᓯᓕᖅᑎᓪᓗᒍ ᖃᓂᕐᓄᑦ. 
ᖃᐅᓯᑦᑎᐊᕆᐊᓖᒃ ᒥᖅᓱᕆᐊᓕᕈᕕᒋᒃ. 

ᐊᑐᖓᔅᓵᒃ ᐱᒋᐊᒃᑭᒃ ᓴᓂᕌᓂᑦ, 
ᖁᑦᑎᓈᓗᐊᖅᑕᐃᓕᒪᓗᒋᒃ ᓯᓈᒍᓪᓘᓐᓃᑦ. 
ᒥᖅᓱᖅᑕᑎᑦ ᐊᑐᖓᔅᓴᖅ ᐊᑐᖖᒋᕐᕕᖕᒧᑦ 
ᖃᓱᔭᕆᐊᖃᖖᒋᑦᑐᑦ. ᓱᑲᑎᑦᑎᐊᕐᓗᒋᑦ, 

ᑕᓯᑎ
ᖅ
ᐸ
ᓪᓕ

ᐊ

 ᐊ
ᒡᒐᒻᒧᑦ

ᐊ
ᑐᖖ

ᒋᖅ
ᑐᖅ

ᑲᒃᑭᑎᔭᕌᖓᕕᒋᒃ, ᐱᒋᐊᖅᐸᓪᓗᑎᑦ 
ᑲᒃᑭᔾᔨᕕᒋᕋᑖᖅᑕᕐᓂᑦ. ᒪᕐᕈᐊᖅᑎ 
ᑲᒃᑭᑎᖃᑦᑕᕐᓂᐊᖅᑕᑎᑦ ᐃᕙᓗᐃᑦ 
ᓂᖖᒍᓂᖅᓴᐅᓕᖃᑦᑕᕐᓂᐊᖅᑐᖅ ᑭᓗᑎᓪᓗ. 
ᑭᓗᑦᑎᐊᕆᕕᔾᔪᐊᕋᓱᐊᕆᐊᖃᖅᑐᑎᑦ. 
ᑭᓗᑦᑎᐊᕆᒋᐊᖃᕐᒪᑦ. 

ᐅᔾᔨᕆᑦᑎᐊᖃᑦᑕᒃᑭᑦ ᑎᑎᖅᑐᖅᓯᒪᔪᑦ 
ᐊᑐᖓᖏᓐᓂ ᐊᑐᖖᒋᕐᕕᖕᒥᓪᓗ: 
ᓇᓕᒨᑎᔭᕆᐊᖃᕐᒪᑕ. ᑕᐃᒪᐃᖖᒋᑉᐸᑕ, 
ᑭᓗᐊᖅᑎᕆᐊᖃᕐᓂᐊᖅᑕᐃᑦ 
ᐱᒋᐊᒃᑲᓐᓂᕐᒥᓗᑎᑦ, ᐹᑦᑎᐊᕆᐊᖃᕐᒪᑕ 
ᑎᑎᖅᑐᖅᓯᒪᔪᑦ. 

ᐃᕿᑎᕆᐊᖃᕐᓂᐊᖅᑕᑎᑦ ᑲᒃᑭᕕᐊᖏᒃ 
ᑭᒻᒥᖏᓪᓗ, ᐃᕿᑦᑎᐊᕐᓗᒋᑦ ᐃᓱᖏᒃ 
ᐊᒥᓐᓂᖅᓵᒃ ᐊᑐᖖᒋᕐᕕᖓᑕ. 
ᐃᕿᑎᕆᐊᓯᓗᒋᒃ ᓯᕿᖖᒍᔭᕐᒥᒃ 2ᒨᖅᑐᒥᒃ 
ᑕᑯᓐᓇᖖᒍᐊᕐᓗᑎᑦ ᑕᕝᕙᖖᒐᑦ. ᑕᐃᒫᒃ 
ᖄᖓ ᐋᖅᑭᑦᑎᐊᖅᓯᒪᓂᖅᓴᐅᓂᐊᖅᑐᖅ. 
ᓇᓗᓇᐃᕐᓗᒋᒃ ᐃᕿᑎᕆᕕᒋᒋᐊᓯᕋᑖᖅᑕᐃᑦ 
ᖃᐅᔨᒪᓂᐊᕋᕕᑦ ᑕᒪᒃᑭᒃ ᐊᔾᔨᒌᖕᓂᐊᕐᒪᑎᒃ 
ᐃᓱᖏᒃ. ᑕᐃᒫ, ᓇᓕᒧᑦᑎᐊᕆᐊᖃᕐᒪᑎᒃ ᑲᒦᒃ.

ᐊᑐᖖᒋᕇᖅᐸᑦ ᑲᒥᒃ, ᑕᐃᒪ 
ᐃᓗᓪᓖᔭᕆᐊᖃᓕᕆᕗᑎᑦ. ᑲᒥᒃ ᐅᓕᓪᓗᒍ 
ᒥᖅᓱᕐᓗᒋᑦ ᐃᕿᓐᓂᖏᑦ ᐃᕿᑦᑕᐃᓕᒪᓗᒋᑦ, 
ᑭᓗᖏᓪᓗ ᓴᖅᑭᔮᖅᑎᑦᑕᐃᓕᒪᓗᒋᑦ ᓯᓚᑖᒍᑦ.

7.	ᐃᖅᐸᕇᒃᑯᑎ
ᑭᒻᒥᖓ ᑭᒻᒥᕈᖅᑎᓐᓇᓱᐊᕐᓗᒍ, ᖁᐊᒡᔪᓕᖕᒧᑦ 
ᒥᖅᓱᓕᕐᓗᒋᑦ ᑭᒻᒥᐅᑉ ᖄᖓᓂᑦ 
ᐅᖓᓯᖕᓂᓕᕐᒥᑦ 1 ᐃᓐᑦᔅ ᑲᒥᐅᑉ ᐃᓗᐊ, 
ᐃᕿᓐᓂᐅᑉ ᐊᑎᑦᑎᐊᖓᓂᑦ, ᑕᓕᖅᐱᐊᓂ. 
ᕿᓚᓕᖅᑭᒃᐸᓪᓗᒋᑦ ᐱᖓᓱᑦ ᓯᐊᓐᑎᒦᑐ 
ᖄᖏᕐᓂᑕᒫᑦ, ᓱᑲᖓᓗᐊᑎᑦᑕᐃᓕᒪᓗᒋᑦ 
ᓄᕿᖁᓇᒍ ᕿᓯᒃ. ᑕᐃᒪᐃᓕᐅᕐᓗᒍ ᓴᐅᒥᒃᑎᖅ 
ᑎᑭᓐᓇᓱᐊᕐᓂᖓᓂ, ᐃᓯᒐᐅᑉ ᐃᓗᑐᓂᐊ 
ᑎᑭᓐᓇᓱᖕᓂᖓᓂᑦ. ᒪᕐᕈᒃᑲᓐᓃᖕᓂᒃ 
ᐊᒻᒧᑦ ᒥᖅᓱᕐᒥᓗᑎᑦ ᑕᐃᒫᔅᓴᐃᓐᓇᖅ, 
ᕿᓚᓕᖅᑭᒃᐸᓪᓗᒋᑦ ᐱᖓᓱᑦ ᓯᐊᓐᑎᒦᑕ 
ᓈᔭᕌᖓᑕ.

8.	ᑕᓯᓯᕆᓂᒃ ᑲᒦᖕᓂᒃ
ᒥᖅᓱᕇᖅᑐᐃᓐᓇᐅᑉᐸᑕ, ᖃᐅᓕᐅᒻᒧᑦ ᑕᓯᓯᕐᓗᒋᒃ 
ᑲᒦᒃ.

   ᐃᓕᓴᕆᔭᐅᔪᑦ
ᖁᔭᒋᔪᒪᔭᒃᑲ ᐃᓚᒃᑲ ᐃᑲᔪᐃᓐᓇᓲᖑᒻᒪᑕ.

ᖁᔭᒋᔪᒪᔭᒃᑲ ᑐᑭᓯᒋᐊᕐᕕᒃᑯᑦ, ᓯᕗᓪᓕᕐᒥᑦ; 
ᑕᐃᕕᑎ ᐅᐃᓪᒪᓐᓗᐊᖖᒍᐊᖅ, ᑐᑭᒧᐊᒃᑎᑦᑎᔨ 
ᑐᑭᓯᒋᐊᕐᕕᖕᒥ ᐊᐅᓚᑦᑎᐊᖁᓪᓗᓂᐅᒃ 
ᐃᑲᔪᖅᓯᒪᔪᖅ ᐊᒥᓱᓂᒃ ᐃᓄᖕᓂᒃ, ᐃᓄᐃᑦ 
ᐱᖁᓯᖏᓐᓂᒃ ᐃᓕᖅᑯᓯᖏᓐᓂᒡᓗ 
ᐆᒪᑎᑦᑎᓪᓗᓂ. ᐃᓕᓴᕆᔪᒪᒻᒥᒪᒃᑲ ᐃᓕᓴᐱ 
ᐊᓐᓂᕐᒥᐅ, ᒥᐊᓕ ᐸᓂᒃᐸᒃ, ᐋᓂ ᑎᐊᒻᓯᓴᓐ, 
ᒫᒋ ᖄᐱᓪᓗ.

ᑲᒥᓕᐅᖃᑎᒋᓚᐅᖅᑕᒃᑲᓪᓗ ᖁᔭᒋᔪᒪᒻᒥᔭᒃᑲ: 
ᐄᕙ ᔩᑕ, ᔮᑭ ᑑᒃ, ᒫᕐᓖᓐ ᐅᐊᑦᓴᓐ, ᔩᓐ 
ᐋᓚᓐ, ᕕᑭ ᕼᐊᐃᓐᓄ, ᒥᐊᓕ ᓇᐅᓪᓚᖅ, 

ᑖᓇ ᑭᐊᓂᐊᓕ, ᑎᐊᐱ ᑭᐊᓂᐊᓕ, 
ᐊᒻᒪ ᑖᕋ ᑭᐊᓕ. ᐊᔾᔨᒌᖖᒋᑦᑐᐊᓗᖕᓂᒃ 
ᐃᓕᑦᑎᓚᐅᕋᑦᑕ ᐃᒡᓚᖅᑐᐊᓘᕙᒃᑐᑕ, 
ᒪᒥᓴᕐᓂᕐᒧᑦ ᐊᑑᑎᔪᐊᓘᓚᐅᖅᑐᖅ. ᖁᔭᓐᓇᒦᒃ 
ᓂᕆᖃᑎᒌᖃᑦᑕᓚᐅᕋᑦᑕ ᑲᑎᔭᕌᖓᑦᑕ.

ᖁᔭᒋᒋᕙᒃᑲ ᑐᑭᓕᐅᕆᓂᕐᒥᒃ, ᑐᓵᔨᐅᓂᕐᒦᑦᑐᑦ, 
ᐃᓕᓴᐃᔨᖓ ᖃᑦᑕᐅᒐᖅ ᓴᐃᓚ, 
ᓯᕗᓪᓕᖅᐹᒥᒃ ᐃᓕᓐᓂᐊᖅᑐᑦ ᓕᐊᔅᓕ 
ᐆᔪᑯᓗᒃ, ᕌᒃᓵᓐ ᐃᑦᑐᖅ, ᓚᕖᓂᐊ ᐊᐅᓚᔾᔪᑦ, 
ᐱᓕᒻᒪᒃᓴᓚᐅᖅᑐᑦ ᐃᑲᔪᕐᓂᖃᕐᔪᐊᖅᓯᒪᔪᑦ 
ᐅᖃᓕᒫᒐᕐᒥᒃ ᐱᖖᒍᖅᑎᑦᑎᓪᓗᑎᒃ.

ᒥᐊᓕ ᐋᑯᓗᔾᔪᒃ ᐃᓅᔪᕕᓂᖅ ᐸᖕᓂᖅᑑᒥ, ᓄᓇᕗᒻᒥ. 
ᐃᖃᓗᒻᒥᐅᑕᐅᓕᖅᑐᖅ ᐊᐃᑉᐸᖃᖅᑐᓂ, ᑏᓅᔅ ᑎᑭᕝᕕᖕᒥᒃ. ᐱᖓᓱᓂᒃ 
ᕿᑐᕐᖓᓕᒃ ᑕᓪᓕᒪᓂᒡᓗ ᕿᑐᕐᖓᒃᓴᖃᖅᑐᓂ. ᒥᐊᓕ ᐃᓕᓐᓂᐊᕇᖅᑐᕕᓂᖅ 
ᒍᐊᑕᓐ ᕌᐳᑦᓴᓐ ᐃᓕᓐᓂᐊᕐᕕᐊᓗᖕᒥ ᕗᕉᕕᓲᑎᓪᓗᒍ, ᐃᓄᒃᓱᒃ 
ᐃᓕᓐᓂᐊᕐᕕᐊᓗᖕᒥ ᒫᓐᓇ ᐊᑎᖃᓕᖅᑐᖅ ᐃᖃᓗᖕᓂ, ᑎᓴᒪᖓᓐᓂᒃ 
ᐱᔭᕇᕈᑎᑖᖅᓯᒪᔪᖅ ᒪᒋᐅᓪ ᓯᓚᑦᑐᖅᓴᕐᕕᕐᔪᐊᕐᒥ. ᒥᐊᓕ ᐃᓕᓴᐃᓯᒪᔪᖅ 
ᐊᐅᓱᐃᑦᑐᕐᒥ, ᐅᑭᐅᖅᑕᖅᑑᓂᖅᐹ ᓄᓇᓕᒃ ᑲᓇᑕᒥ, ᐃᖃᓗᖕᓂ ᔫᒥ 
ᐃᓕᓐᓂᐊᕐᕕᖕᒥ, ᓄᓇᕗᑦ ᐃᓕᓴᐃᔨᒃᓴᓄᑦ ᐃᓕᓐᓂᐊᕐᕕᖕᒥ ᐃᓕᓴᐃᒋᐅᖅᓴᔪᓂᒃ. 
ᒫᓐᓇ ᐊᐅᓚᑦᑎᔨᐅᑲᐃᓐᓇᖅᑐᖅ ᓄᓇᕗᑦ ᐃᓕᓴᐃᔨᒃᓴᓄᑦ ᐃᓕᓐᓂᐊᕐᕕᖕᒥ 
ᓄᓇᕗᑦ ᓯᓚᑦᑐᖅᓴᕐᕕᖕᒥ.



Toronto • Iqaluit




